
ახალი აზერბაიჯანის პარტია პრეზიდენტის საბუთებს ცესკოს წარუდგენს
ორშაბათი, 05 აგვისტო 2013 18:23

  &nbsp;     

მმართველმა ახალი აზერბაიჯანის პარტიამ (ააპ) საკუთარი კანდიდატის, ბატონი ილჰამ
ალიევის საარჩევნო საბუთების ცენტრალურ საარჩევნო კომისიისთვის (ცესკო)
წარდგენისთვის მზადება დაიწყო.
ამის შესახებ ააპ-ის თავმჯდომარის მოადგილემ - აღმასრულებელმა მდივანმა ალი
ახმედოვმა განაცხადა.
ახმედოვმა აღნიშნა, რომ ამასთან დაკავშირებით გარკვეული საბუთები მზადდება: "მე
ვფიქრობ, რომ დღეს, მაქსიმუმ ხვალ, ააპ საკუთარი კანდიდატის საარჩევნო საბუთებს
ცესკოს წარუდგენს".
აღსანიშნავია, რომ ააპ 7 ივნისს ჩატარებელ V ყრილობაზე საპრეზიდენტო არჩევნებში
აზერბაიჯანის პრეზიდენტის, პარტიის ლიდერის ილჰამ ალიევის კანდიდატურის წარდგენის
შესახებ გადაწყვეტილება მიიღო.
შეგახსენებთ, რომ აზერბაიჯანის რესპუბლიკის პრეზიდენტობის კანდიდატების წარდგენის
პროცესს სტარტი მიეცა.
საარჩევნო კოდექსის მიხედვით, პრეზიდენტობის კანდიდატების წარდგენა აქტიურ (პასიურ)
საარჩევნო უფლების მქონე მოქალაქეებს, ამომრჩევლების საინიციატივო ჯგუფებს,
პოლიტიკურ პარტიებს, პოლიტიკური პარტიების ბლოკებს შეუძლიათ.
ცესკომ საპრეზიდენტო არჩევნების 9 ოქტომბერს ჩატარება გადაწყვიტა.
ბოლო საპრეზიდენტო არჩევნები 2008 წლის 15 ოქტომბერს ჩატარდა. აზერბაიჯანში
საპრეზიდენტო არჩევნები ყოველ ხუთ წელიწადში ტარდება.

